ԱՄՓՈՓԱԹԵՐԹ
«ԲԱԶՄԱԲՆԱԿԱՐԱՆ ՇԵՆՔԵՐԻ ԿԱՌԱՎԱՐՄԱՆ ԳՈՐԾԱՌՈՒՅԹՆԵՐ ԻՐԱԿԱՆԱՑՆՈՂ ԱՆՁԱՆՑ ՄԱՍՆԱԳԻՏԱԿԱՆ ՈՐԱԿԱՎՈՐՄԱՆԸ ՆԵՐԿԱՅԱՑՎՈՂ ՊԱՀԱՆՋՆԵՐԸ, ԱՅԴ ՊԱՀԱՆՋՆԵՐԻ ՀԻՄԱՆ ՎՐԱ ԱՆՁԱՆՑ ՎԵՐԱՊԱՏՐԱՍՏՄԱՆ և ԲԱԶՄԱԲՆԱԿԱՐԱՆ ՇԵՆՔԵՐԻ ԿԱՌԱՎԱՐՄԱՆԸ ՆՐԱՆՑ ՆԵՐԳՐԱՎՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	

	
	

	«Բազմաբնակարան շենքերի կառավարման գործառույթներ իրականացնող անձանց մասնագիտական որակավորմանը ներկայացվող պահանջները, այդ պահանջների հիման վրա անձանց վերապատրաստման և բազմաբնակարան շենքերի կառավարմանը նրանց ներգրավման կարգը սահմանելու մասին» ՀՀ կառավարության որոշման նախագծի (այսուհետ՝ nախագիծ) վերաբերյալ հայտնում ենք հետևյալը.

1. Նախագծի N 2 հավելվածի`

1) 2-րդ կետի համաձայն՝ վերապատրաստման դասընթացները կազմակերպվում են առկա կամ հեռավար եղանակով:

Այս առումով առաջարկում ենք Նախագծում մանրամասնել առկա կամ հեռավար եղանակով վերապատրաստման դասընթացների ընտրության վերաբերյալ:

Միաժամանակ, առաջարկում ենք քննարկել վերապատրաստման դասընթացների կազմակերպումը առկա և/կամ հեռավար եղանակով կազմակերպելու նպատակահարմարության հարցը:

2) 9-րդ կետում առաջարկում ենք հստակեցնել վերապատրաստման ենթակա անձինք ո՞ր մարմնին են ներկայացնում դիմումները և կից փաստաթղթերը:

3) 15-րդ կետի համաձայն՝ վերապատրաստման դասընթացին մասնակցելու թույլտվություն ստացած և չստացած դիմումատուների վերաբերյալ տեղեկատվությունը, ներառյալ թույլտվություն տրամադրելու կամ թույլտվություն տրամադրելը մերժելու վերաբերյալ կազմված և հանձնաժողովի նիստին ներկա բոլոր անդամների կողմից ստորագրված արձանագրությունը, հանձնաժողովը իրավասու ստորաբաժանմանն է տրամադրում վերապատրաստման դասընթացի անցկացման օրվանից առնվազն 7 աշխատանքային օր առաջ:

Այս առումով հայտնում ենք, որ նույն հավելվածի 14-րդ կետի համաձայն՝ դիմումատուին վերապատրաստման դասընթացին մասնակցելու թույլտվության վերաբերյալ հանձնաժողովը կայացնում է արձանագրային որոշում, այլ ոչ թե արձանագրություն: 

Առաջարկում ենք հստակեցնել:


	Ընդունվել է:

Նախագծի N2 հավելվածի 2-րդ կետում հեռավար դասընթացի գաղափարը նշվել էր՝ հաշվի առնելով օրինակ համավարակի ժամանակ առկա եղնակով դասընթաց անցկացնելու անհնարինությունը:

Սակայն քննարկման արդյունքում այդ դրույթը հանվել է՝ հաշվի առնելով որ համավարակի դեպքում գործում են համընդհանուր կարգավորումներ, որոնք տարածվում են նաև նման դասընթացների կազմակերպման վրա: Ըստ այդմ, կարիքն առաջանալու դեպքում դրանք կկարգավորվեն ընդհանուր հիմունքներով:

Ընդունվել է:

Նախագծի N2 հավելվածի 9-րդ կետում դիմումի հասցեատերը չէր նշվել, քանի որ դիմումի ձևը նախագծով ներկայացված է և դրանում, որպես հասցեատեր, նշված է ՀՀ քաղաքաշինության կոմիտեն: Սակայն, առաջարկի հիման վրա 9-րդ կետում ևս ավելացվել է հասցեատերը:
Ընդունվել է:

Նախագծի N2 հավելվածի 14-րդ և 15-րդ կետերը ՀՀ վարչապետի աշխատակազմի սոցիալական վարչության առաջարկների հիման վրա վերախմբագրվել է, որի արդյունքում նշված կարգավորումները հանվել են:
	

	2. ՀՀ վարչապետի աշխատակազմի աշխատակազմի սոցիալական հարցերի վարչություն
	

	
	

	Նախագծի վերաբերյալ ներկայացնում ենք հետևյալ դիտարկումները.

1. Նախագծի վերնագրի, 1-ին կետի, ինչպես նաև հավելվածների վերնագրերի ձևակերպումը չի համապատասխանում «Բազմաբնակարան շենքի կառավարման մասին» օրենքի (այսուհետ՝ օրենք) 17.1-ին հոդվածի վերնագրին (Բազմաբնակարան շենքի ընդհանուր բաժնային սեփականության կառավարման մասնագիտական գործունեությունը):

2. N 2 հավելվածի.

1) անվանումը և հետագա կարգավորումները չեն բխում օրենքի 17.1 հոդվածի տրամաբանությունից, որը ենթադրում է բազմաբնակարան շենքերի կառավարման գործառույթներ իրականացնող անձանց մասնագիտական որակավորմանը ներկայացվող պահանջների և դրանց հիման վրա անձանց վերապատրաստման և բազմաբնակարան շենքերի կառավարմանը ներգրավման կարգի հաստատում կառավարության կողմից: Մինչդեռ նախագծով հաստատվող կարգը նախատեսում է միայն բազմաբնակարան շենքերի կառավարման գործառույթներ իրականացնող անձանց վերապատրաստել և ներգրավել բազմաբնակարան շենքերի կառավարմանն այն պարագայում, երբ նրանք արդեն իսկ ներգրավված են այդ գործում. 

2) 2-րդ կետով սահմանվում է, որ վերապատրաստման դասընթացները կազմակերպվում են առկա կամ հեռավար եղանակով, սակայն դրանց վերաբերյալ մանրամասնող կարգավորումներ չկան.

3) բացակայում է վերապատրաստման ֆինանսավորման մասին որևէ դրույթ, ուստի հասկանալի չէ, թե ում համար է այն ֆինանսական պարտավորություն հարուցելու՝ վերապատրաստվողի՞, վերապատրաստողի՞, թե՞ ՀՀ պետական բյուջեի.
4) 10-րդ կետով վերապատրաստման դասընթացին մասնակցելու համար ներկայացվելիք փաստաթղթերի ցանկից բացակայում է անձի՝ բազմաբնակարան շենքի կառավարմանը մասնակից լինելը հավաստող տեղեկանքի պահանջը.
5) 14-15-րդ կետերով նախատեսված՝ դիմումատուին վերապատրաստման դասընթացին մասնակցելու թույլտվություն տվող հանձնաժողովի ստեղծման և գործունեության մասին կարգավորումներն ավելորդ վարչարարության ռիսկ են պարունակում, քանի որ այդ գործառույթը կարող է իրականացնել դիմումներ ընդունող իրավասու ստորաբաժանումը.

6) 20-րդ կետում՝

ա. անհրաժեշտ է նախատեսել թեստավորման հարցաշարի հրապարակում նախքան վերապատրաստման դասընթացի սկիզբը,

բ. հասկանալի չէ, թե ինչպես է որոշվելու թեստավորմանը մասնակցելու իրավունք ունեցողների շրջանակը, քանի որ բացակայում է դասընթացի մասնակիցների պարապմունքներին հաճախումները (առկա կամ հեռակա ձևով) հաշվառելու մասին որևէ կարգավորում.
7) «ԲԱԶՄԱԲՆԱԿԱՐԱՆ ՇԵՆՔԵՐԻ ԿԱՌԱՎԱՐՄԱՆԸ ՎԵՐԱՊԱՏՐԱՍՏՎԱԾ ԱՆՁԱՆՑ ՆԵՐԳՐԱՎՈՒՄԸ» բաժնում բացակայում է վերապատրաստված անձանց բազմաբնակարան շենքերի կառավարմանը ներգրավելու վերաբերյալ որևէ մեխանիզմ.

8) 39-րդ կետում՝

ա. խոսվում է հավելվածի 37-րդ կետում նշված տեղեկատվության մասին, սակայն այդ կետում նման տեղեկատվություն առկա չէ, 

բ. բազմաբնակարան շենքերի սեփականատերերին իրավունք է տրվում դադարեցնել երեք անգամ թեստավորման արդյունքում բավարար միավորներ չստացած, ինչպես նաև երկու տարվա ընթացքում վերապատրաստման չդիմած կառավարչի գործունեությունը, ինչի անհրաժեշտությունը բացարձակապես չկա, քանի որ առանց այդ կարգավորման էլ սեփականատերն իր սեփականության կառավարման հարցում ազատորեն կարող է ընդունել օրենսդրությանը չհակասող ցանկացած որոշում:
	Ընդունվել է ի գիտություն:

Նախագծի և դրա հավելվածների վերնագրերը ձևակերպման համար հիմք է ընդունվել «Բազմաբնակարան շենքի կառավարման մասին» օրենքի (այսուհետ՝ օրենք) 17.1-ին հոդվածի 2-րդ մասով սահմանված լիազորող նորմերի բովանդակությունը: 

«Բազմաբնակարան շենքի կառավարման մասին» օրենքն՝ իր ամբողջ բովանդակությամբ, կարգավորում է բազմաբնակարան շենքերի ընդհանուր բաժնային սեփականություն հանդիսացող գույքի կառավարման հարաբերությունները և օրենքի ամբողջ տեքստում (ինչպես նաև դրանում հետագայում կատարված փոփոխություններում) «բազմաբնակարան շենքի կառավարում» ձրակերպումը և դրա հոլովաձևերը վերաբերում են հենց բազմաբնակարան շենքերի ընդհանուր բաժնային սեփականություն հանդիսացող գույքի կառավարմանը:
Ընդունվել է:

Նախագծի N2 հավելվածի 1-ին և 3-րդ կետերը խմբագրվել են:

Ընդունվել է:

Նախագծի N2 հավելվածի 2-րդ կետը խմբագրվել է (պարզաբանումը ներկայացված է ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչության առաջարկների 1-ին կետի առնչությամբ):
Ընդունվել է:

Հարցի վերաբերյալ պարզաբանումները ներկայացված են նախագծի հիմնավորման              6-րդ բաժնում: 
Ընդունվել է:

Նախագծի N2 հավելվածի 10-րդ կետում և դիմումի ձևի մեջ կատարվել է առաջարկվող լրացումը:
Ընդունվել է:

Նախագծի N2 հավելվածի 14-րդ և 15-րդ կետերը լրամշակվել են:
Ընդունվել է:

Նախագծի N2 հավելվածի 19-րդ և 20-րդ կետում կատարվել են  համապատասխան լրացումներ:
Ընդունվել է:

Նախագծի վերջին բաժինը լրամշակվել է:
Ընդունվել է:

Նախագծի N2 հավելվածի լրամշակված տարբերակի 40-րդ և 41-րդ կետերը առաջարկների հիման վրա խմբագրվել են:
  

	3. ՀՀ վարչապետի աշխատակազմի կարգավորման ազդեցության գնահատման վարչություն

	

	Նախագծի Հավելված 1-ի 5-րդ կետով սահմանվում է, որ Կառավարիչները համապատասխան գիտելիքները ձեռք են բերում «վերապատրաստման դասընթացների մասնակցելու կամ ինքնուրույն վերապատրաստվելու եղանակով»: 

Նախագծի Հավելված 2-ի 36-րդ կետով սահմանվում է, որ «.. կառավարիչների գիտելիքների ստուգման նպատակով անցկացվող թեստավորմանը կարող են մասնակցել նաև սույն հավելվածով նախատեսված վերապատրաստմանը չմասնակցած .. անձինք»:
Նախագծի Հավելված 2-ի 39-րդ կետով սահմանվում է, որ «Թեստավորման արդյունքում բավարար միավորներ չհավաքած անձինք կարող են հաջորդաբար դիմել հետագա թեստավորումներին մասնակցելու համար»:

Վերոնշյալի առնչությամբ առաջարկում ենք հանել Նախագծի Հավելված 2-ի 39-րդ կետով սահմանվող մոտեցումը, որ «Առաջին անգամ առանց վերապատրաստման թեստավորմանը մասնակցած, սակայն բավարար միավորներ չստացած անձինք կրկին թեստավորման համար կարող են դիմել միայն վերապատրաստման դասընթացին մասնակցելու դեպքում:»: Ինչի արդյունքում մեկ անգամով չի սահմանափակվի անձանց հնարավորությունը ինքնուրույն վերապատրաստվելու եղանակով մասնակցելու թեստավորման գործընթացին:

Միևնույն ժամանակ, առաջարկում ենք դիտարկել կառավարիչների գիտելիքների ստուգման նպատակով իրականացվող թեստավորման գործընթացը վճարովի հիմունքներով անցկացնելու նպատակահարմարության հարցը` գործընթացի շրջանակներում ենթադրվող համապատասխան ծախսերը ծածկելու նպատակով: 

	Ընդունվել է:

Նախագծի N2 հավելվածի 39-րդ կետում կատարվել է առաջարկվող փոփոխությունը:
Ընդունվել է ի գիտություն:

ՀՀ քաղաքաշինության կոմիտեն սկզբունքային առարկություն չունի թեստավորումը վճարովի դարձնելու հարցի վերաբերյալ և առաջարկը քննարկվել է նաև Տարածքային զարգացման և շրջական միջավայրի նախարարական կոմիտեի նիստում:

Նիստի հանձնարարականի համաձայն ուսումնասիրվել է թեստավորմանը մասնակցելու համար վճար սահմանելու հնարավորության հարցը:
Ուսումնասիրության արդյունքում արձանագրվել է, որ նման վճար կարող է գանձվել միայն օրենքով, մասնավորապես՝ «Պետական տուրքի մասին» օրենքով, դրանով սահմանված ծառայությունների կամ գործողությունների դիմաց: 
Միաժամանակ, նկատի ունենալով, որ հարցը դիտարկվել է լրացուցիչ կրթական ծրագրերի համատեքստում՝ վճարներ կարող են սահմանել վերապատրաստման դասընթացների համար՝ դրանց կազմակերպողների կողմից:  Միաժամանակ անհրաժեշտ է նշել, որ «Բազմաբնակարան շենքի կառավարման մասին» օրենքի 31-րդ հոդվածի 1-ին մասի համաձայն՝ կադրերի պատրաստման և վերապատրաստման համակարգի ձևավորմանը նպաստելը դիտարկվում է բազմաբնակարան շենքի կառավարման և պահպանման բնագավառում պետական (համայնքային) աջակցության հիմնական ուղղություններից: 

Այդ պարագայում, առաջարկը կարող է իրացվել առավել երկարաժամկետ հեռանկարում՝ «Բազմաբնակարան շենքի կառավարման մասին» նոր օրենքի մշակման շրջանակներում:


